ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»                                          ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1. Ընթացիկ իրավիճակը և իրավական ակտի ընդունման անհրաժեշտությունը
Նախագծի նպատակը Հայաստանի բարձր տեխնոլոգիաների ոլորտի զարգացման ռազմավարական ծրագրի մշակումն ու ընդունումն է։ 
Հայաստանի բարձր տեխնոլոգիաների ոլորտի զարգացման ռազմավարական ծրագրի մշակումը սկսվել է 2024 թվականին ԱՄՆ Միջազգային զարգացման գործակալության (ԱՄՆ ՄԶԳ / USAID) կողմից ֆինանսավորվող «Տնտեսական հիմքեր՝ հանուն դիմակայուն Հայաստանի» ծրագրի շրջանակում։ Ռազմավարական ծրագրի մշակող է ընտրվել «Ամերիա» ՓԲԸ-ն՝ Fraunhofer Institute for Systems and Innovation Research ISI-ի, Ձեռնարկությունների ինկուբատոր հիմնադրամի և Մոդեքս ընկերության հետ համատեղ։  Պայմանագրի ընդհանուր արժեքը կազմել է 93,800,000 ՀՀ դրամ, իսկ աշխատանքների իրականացման ժամկետը սահմանվել է մինչև 2025 թվականի հուլիսի 30-ը։
2025 թվականի փետրվարի 26-ին ԱՄՆ ՄԶԳ-ն դադարեցրել է «Տնտեսական հիմքեր՝ հանուն դիմակայուն Հայաստանի» ծրագիրը։ Այդ հիմքով՝ լուծվել է նաև CNFA-ի և «Ամերիա» ՓԲԸ-ի միջև կնքված ենթապայմանագիրը։
Մինչ ենթապայմանագիրը լուծելը խորհրդատվական ընկերությունը ավարտել է առաջին փուլի աշխատանքները, որի դիմաց ծրագրի միջոցներից կատարվել է վճարում ենթապայմանագրով սահմանված՝ 9,380,000 ՀՀ դրամի չափով։
Ռազմավարական ծրագրի մշակման գործընթացը նախատեսված էր իրականացնել վեց փուլով․
· Փուլ 1․ Բարձր տեխնոլոգիաների ոլորտի սահմանում, որը պետք է հաշվի առնի միջազգային ընդունված սահմանումները և Հայաստանի առանձնահատկությունները։ Փուլն իրականացված է։
· Փուլ 2․ Բարձր տեխնոլոգիական ազգային ռազմավարական ծրագրի մշակման վերլուծական զեկույցի (հաշվետվության) նախագիծ։ Նախագծում պետք է տրվի Հայաստանի բարձր տեխնոլոգիաների ոլորտի ներկա վիճակի գնահատումը, որը պետք է հիմնված լինի այն տեխնոլոգիական ուղղությունների վրա, որոնցում Հայաստանը կարող է ձեռք բերել մրցակցային առավելություններ։ Այդ նպատակով նախատեսվում է իրականացնել տեխնոլոգիական ուղղությունների ներկա վիճակի և զարգացման միտումների ուսումնասիրություն, որի շրջանակներում կվերլուծվեն բարձր տեխնոլոգիական արդյունաբերության գլոբալ զարգացումները և կգնահատվի դրանց զարգացման աստիճանը Հայաստանում։ Կիրականացվի նաև բարձր տեխնոլոգիաների ոլորտի ներքին կարողությունների, առկա ենթակառուցվածքների, գիտահետազոտական ներուժի, աշխատուժի հմտությունների և նորարարական էկոհամակարգի վերլուծություն։ 
· Փուլ 3․  Վերլուծական զեկույցի (հաշվետվության) վերջնական տարբերակի մշակում։ Հայաստանի բարձր տեխնոլոգիաների ոլորտի ներկա վիճակի գնահատման  վերլուծական զեկույցի նախագծի քննարկման նպատակով կկազմակերպվի աշխատաժողով պետական մարմինների, ոլորտի մասնավոր հատվածի ընկերությունների, ակադեմիական հաստատությունների և հետազոտական կենտրոնների ներկայացուցիչների մասնակցությամբ։ Քննարկման արդյունքում կվերջնականացվի վերլուծական զեկույցը։ 
· Փուլ 4․  Բարձր տեխնոլոգիաների ոլորտի զարգացման երկարաժամկետ տեսլականի և ռազմավարական նպատակների սահմանում՝ հաշվի առնելով ընտրված տեխնոլոգիական ուղղությունները, որոնք պետք է նպաստեն Հայաստանի տնտեսական ներուժի զարգացմանը։ 
· Փուլ 5․  Ռազմավարական ծրագրի արդյունքային շրջանակի մշակում, ներառյալ գործողությունների ծրագիրը, որը կներառի ռազմավարական նախաձեռնությունները, միջոցառումները և ծրագրերը, իրականացման ժամկետները, ֆինանսավորման աղբյուրները, պատասխանատու մարմինները և չափելի ցուցանիշներով արդյունքների գնահատման համակարգը։ Գործողությունների ծրագիրը պետք է ներառի ներդրումների խթանման և նորարարության ֆինանսավորման մեխանիզմների, աշխատուժի վերապատրաստման և մասնագիտական զարգացման ծրագրերի, տեխնոլոգիական ենթակառուցվածքների զարգացման, բարձր տեխնոլոգիաների ոլորտի ընկերությունների աջակցման և խրախուսման մեխանիզմների առաջարկներ։ Ռազմավարական ծրագրի արդյունքային շրջանակի և գործողությունների ծրագրի նախագծի քննարկման նպատակով կկազմակերպվի աշխատաժողով պետական մարմինների, ոլորտի մասնավոր հատվածի ընկերությունների, ակադեմիական հաստատությունների և հետազոտական կենտրոնների ներկայացուցիչների մասնակցությամբ։
· Փուլ 6․ Ռազմավարական ծրագրի նախագծի մշակում։
Հաշվի առնելով Հայաստանի բարձր տեխնոլոգիաների ոլորտի զարգացման ռազմավարական ծրագրի մշակման կարևորությունն ու առաջնահերթությունը՝ նպատակահարմար է շարունակել համագործակցությունը «Ամերիա» ՓԲԸ-ի (Fraunhofer Institute for Systems and Innovation Research ISI-ի, Ձեռնարկությունների ինկուբատոր հիմնադրամի և Մոդեքս ընկերության հետ համատեղ) հետ՝ ապահովելով, մասնավորապես, 2-6-րդ փուլերի աշխատանքների շարունակականությունը՝ ֆինանսավորումն իրականացնելով պետական բյուջեի միջոցներից, ինչը կընձեռի հնարավորություն անմիջապես վերսկսելու ռազմավարական ծրագրի մշակման գործընթացը՝ խուսափելով ժամանակի կորստից և գործընթացների ընդհատումից։
Նոր խորհրդատվական ընկերության ներգրավումը կունենա մի շարք բացասական հետևանքներ, այդ թվում՝ մինչև այժմ կատարված աշխատանքների, ծախսված ժամանակի և միջոցների կորուստ և անարդյունավետություն, ձևավորված փորձագիտական խմբի կողմից ծախսված մասնագիտական ռեսուրսի կորուստ և գործընթացի անկայունություն, ռազմավարական ծրագրի մշակման ժամկետների երկարաձգում։  
Նախագծով նախատեսվում է ծրագրի մնացած 5 փուլերն /84,420,000․0 դրամ/ իրականացնել համաձայն ժամանակացույցի, ըստ որի  4 փուլ /65,660,000 դրամ/ կիրականացվի 2025 թվականին և ավարտական փուլը /18,760,000․0 դրամ/ նախատեսվում է ավարտել 2026 թվականի առաջին եռամսյակում։ 
Հաշվի առնելով վերոգրյալը առաջարկում ենք 2025 թվականի բյուջեով «11018․ «Պետական աջակցություն տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին» միջոցառման համար նախատեսված ֆինանսական միջոցներից 65,660,000․0 դրամ վերաբաշխել և հատկացնել նոր «11024․  «Հայաստանի բարձր տեխնոլոգիաների ոլորտի զարգացման ռազմավարական ծրագրի մշակում» միջոցառումն իրականացնելու նպատակով, համապատասխանաբար երրորդ եռամսյակում 32,830,000․0 դրամ և 32,830,000․0 դրամ չորրորդ եռամսյակում, իսկ ծրագրի 6-րդ փուլի համար նախատեսված 18,760,000․0 դրամ գումարը նախատեսել ՀՀ բարձր տեխնոլոգիական արդյունաբերության նախարարության 2026 թվականի բյուջեով, որը 2026 թվականի բյուջետային հայտի հետ կներկայացվի լրացուցիչ։
Այսպիսով, նկատի ունենալով, որ «Ռազմավարության» ծրագրի շրջանակում կնքված և չավարտված  պայմանագիրը (կնքման ամսաթիվը՝ 06.09.2024թ., ծածկագիրը՝ EFRA-PROC-RFP-FO-011) կնքվել է և մրցույթն իրականացվել է USAID-ի կողմից սահմաված ընթացակարգով, այսուհետ 2025 թվականից հետագա ֆինանսավորումն իրականացվելու է ՀՀ պետական բյուջեի միջոցների հաշվին:  
Քանի որ USAID-ի ֆինանսավորումները դադարեցված են՝ առաջարկվում է նշված պայմանագրի համար սահմանել ԳՉԾ (Գնում չհանդիսացող ծախս):
2024 թվականի բյուջետային գործընթացի ընթացքում, դեռևս հստակեցված չէին՝ «Պետական աջակցություն տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին», միջոցառման շահառուների վերաբերյալ արդյունքային ցուցանիշները և դրանք սահմանվել են նախնական տարբերակով։ 2025 թ․ ապրիլի 17-ին ՀՀ կառավարությունը ընդունել է «Բարձր տեխնոլոգիաների ոլորտի պետական աջակցությունների տրամադրման կարգերը սահմանելու մասին» ՀՀ կառավարության որոշումը, որի արդյունքում  միջոցառման արդյունքային ցուցանիշները վերանայվել են և ներկայացվում են նոր խմբագրությամբ։ 
1043 ծրագրի 11018 միջոցառման մասով գումարի նվազեցումը չի խոչընդոտի վերջինիս նպատակների իրականացմանը:
1.  Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:
1. Իրավական ակտի ընդունման ակնկալվող արդյունքը. 
Նախագծի ընդունման արդյունքում ակնկալվում է մշակել Հայաստանի բարձր տեխնոլոգիաների ոլորտի զարգացման ռազմավարական ծրագիրը և ներկայացնել ՀՀ կառավարության հաստատմանը։ 
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նշված իրավական ակտի ընդունումը չի հանգեցնի ՀՀ պետական բյուջեի ծախսերի ավելացման կամ նվազեցման, ինչպես նաև նվազեցվող միջոցառման համար հետագայում լրացուցիչ միջոցների ներգրավման անհրաժեշտություն չի առաջանում:
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նշված իրավական ակտի ընդունմամբ այլ իրավական ակտերում փոփոխություններ չի նախատեսվում։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ․
Ներկայացված նախագիծը բխում է ՀՀ Կառավարության 2021 թվականի օգոստոսի 18-ի N1363-Ա որոշմամբ հաստատված ՀՀ Կառավարության 2021-2026թթ. ծրագրի «2․3 բարձր տեխնոլոգիաներ» մասի դրույթներից, մասնավորապես․
· Հաշվի առնելով բարձր տեխնոլոգիաների կարևորությունը Հայաստանի Հանրապետության տնտեսության և անվտանգության համար՝ Կառավարությունը շարունակելու է նպաստել նորարարական համակարգի զարգացմանը և տարբեր ոլորտներում համակողմանի ներդրմանը։ Մշակվելու է բարձր տեխնոլոգիական ոլորտի զարգացման ռազմավարություն՝ ուղղված բարձր տեխնոլոգիական ոլորտի ծավալի, ոլորտում ներգրավվածության բարձրացմանը ընկերությունների գործառնական գործունեությունից գոյացող եկամուտների աճի ապահովմանը և ՀՆԱ-ի նկատմամբ այդ ցուցանիշի տեսակարար կշռի ավելացմանը, նորարարական գաղափարների առևտրայնացմանը, ձեռներեցության խթանմանը, տեխնոլոգիական առաջընթացին և տեխնոլոգիական լուծումների լայն կիրառությանը տնտեսության ու հանրային ոլորտներում։

